
Majlis Sanjungan Pesona Wibawa: Meniharga1
Legasi Kepimpinan Prof. Dr. Nazri bin

Johor, 31 Disember 2025 — UTMSPACE dengan penuh hormat menganjurkan Maijlis Sanjungan Pesona
Wibawa bagi merakamkan penghargaan dan pengiktirafan tertinggi terhadap sumbangan serta jasa
bakti Prof. Dr. Nazri bin Ali, Ketua Pegawai Eksekutif dan Pengarah Urusan UTMSPACE, sepanjang
tempoh kepimpinan beliau bermula dari tahun 2020 hingga 2025. Maijlis ini diadakan sebagai simbol
penghormatan terhadap legasi kepimpinan beliau dalam menerajui dan memperkukuh hala tuju
strategik serta kecemerlangan organisasi.




Majlis Sanjungan Pesona Wibawa:
Menghargai Legasi Kepimpinan
Prof. Dr. Nazri bin Ali

Dalam majlis ini, turut berlangsung
serahan tugas kepimpinan kepada Prof.
Dr. Mohd Shahrizal bin Sunar, yang kini
menjalankan  tugas sebagai  Ketua
Pegawai Eksekutif UTMSPACE. Peralihan
amanah ini menandakan
kesinambungan tadbir urus yang mantap
serta memperkukuh kelestarian
kecemerlangan  UTMSPACE ke fasa
pembangunan seterusnya.

Acara kemumcak bagi majlis ini adalah
pelancaran Buku Momentum 5 Tahun
UTMSPACE -  Dari  Cabaran ke
Kecemerlangan yang  mengandungi
pencapaian  UTMSPACE di  bawah
kepimpinan Prof. Dr. Nazri bin Ali, sebagai
Ketua Pegawai Eksekutif dan Pengarah
Urusan UTMSPACE.

Maijlis tersebut turut dihadiri oleh barisan
pengurusan tertinggi, dan staf UTMSPACE.
Dalam petikan ucapan Prof. Dr. Mohd
Shahrizal bin Sunar beliau menegaskan
komitmennya dalam memastikan
kesinambungan kepimpinan, inovasi dan
kecemerlangan institusi sebagai peneraju
pembelajaran  sepanjang  hayat  di
peringkat serantau.







UTMSPACE dan Homebois Meterai MoU
Perkukuh Pembangunan Profesional Industri
E-Sukan

7 Oktober 2025 | Universiti Teknologi Malaysia, Johor Bahru.

UTMSPACE telah menandatangani Memorandum Persefahaman (MoU) bersama Homebois Sdn.
Bhd. bagi menandakan permulaan kerjasama strategik dalam memperkukuhkan pembangunan
bakat dan profesionalisme khusus dalam industri e-sukan negara.

Perjanjian ini merangkumi pelaksanaan program pembangunan profesional bagi jurulatih dan
pemain e-sukan tempatan, selain penganjuran bengkel dan latihan yang dirangka bagi
meningkatkan keupayaan tenaga kerja profesional dalam sektor ini.

la turut menzahirkan komitmen antara kedua-dua pihak dalam memperkukuh jalinan antara
institusi akademik dan industri melalui sinergi yang berimpak tinggi.

Kerjasama ini turut membuka ruang untuk kedua-dua pihak meneroka pelbagai inisiatif baharu
yang dipersetujui bersama dari semasa ke semasa, selaras dengan usaha memperkasa
ekosistem e-sukan Malaysia melalui pendidikan, latihan dan inovasi.

Maijlis menandatangani MoU tersebut telah disempurnakan oleh YBrs. Prof. Dr. Nazri bin Ali, Ketua
Pegawai Eksekutif dan Pengarah Urusan UTMSPACE, dan Encik Nureddy bin Nursal, Pengarah
Homebois Sdn. Bhd.

Turut hadir ke majlis ini adalah barisan pengurusan tertinggi UTMSPACE serta delegasi Homebois.






Lawatan Rasmi ke Kementerian Pendidikan
Tinggi Sains Indonesia

Jakarta, Indonesia — 24 Oktober 2025.

Delegasi UTMSPACE yang diketuai oleh
Prof. Dr. Nazri bin Ali, Ketua Pegawai
Eksekutif dan Pengarah Urusan, telah
mengadakan  lawatan  rasmi ke
Kementerian Pendidikan Tinggi, Sains
dan  Teknologi  Indonesia  bagi
membincangkan peluang kerjasama
strategik dalam bidang pendidikan
tinggi dan latihan profesional.

Lawatan ini turut disertai oleh Pn.
Zareena  binti  Omar  (Pengarah
Pembangunan Bisnes), dan En Zulkifli
bin Osman (Pengurus Besar Hal Ehwal
Antarabangsa). Delegasi  disambut
mesra oleh Dr Dewi Wulandari (Ketua
Hal Ehwal Pendidikan), bersama
barisan pegawai kanan kementerian
tersebut.

Dalom sesi pertemuan rasmi ini, Dr.
Dewi Wulandari menyatakan bahawa
pihak kementerian mengalu-alukan
hasrat UTMSPACE untuk menjalin
kerjasama dalam sektor pendidikan
tinggi dan pembangunan tenaga
mahir di Indonesia.

Beliau turut menekankan kepentingan
kolaborasi antara  Malaysia  dan
Indonesia dalam memperkukuh
ekosistem pendidikan serantau yang
berdaya saing dan berorientasikan
teknologi.




Majlis Graduasi UTMSPACE, Perkukuh
Peranan dalam Pendidikan Profesional

JOHOR BAHRU, 22 November - Seramai
6,601 graduan UTMSPACE diraikan dalam
Majlis Graduasi UTMSPACE 2025, yang
berlangsung bermula hari 22 sehingga
26 November 2025 bertempat di Dewan
Sultan Iskandar, UTM Johor Bahru.
Pengerusi dan Ahli Lembaga Pengarah
UTMSPACE, Encik Mohd Razlan bin
Mohamed telah hadir
menyempurnakan penyampaian skrol
kepada para graduan sebagai tanda
penghargaan terhadap usaha gigih dan
pencapaian cemerlang mereka. Majlis
ini merangkumi sepuluh sesi graduasi
yang mengiktiraf pencapaian para
graduan daripada pelbagai peringkat
pengajian. UTMSPACE telah memberikan
pengiktirafan profesional kepada 2,901
graduan  Sarjana  Profesional, 147
graduan Sarjana Muda Profesional dan
3,553 graduan Diploma Profesional.

Ketua Pegawai Eksekutif dan Pengarah
Urusan UTMSPACE, Yang Berusaha Prof.
Dr. Nazri Bin Ali, menyampaikan ucapan
tahniaoh kepada semua graduan atas
pencapaian yang mencerminkan
ketabahan minda, disiplin diri, dan
semangat kental. Beliaou menekankan
bahawa skrol yang diterima bukan
sekadar sijil, tetapi simbol kepada
perjalanan  pembelajaran  mereka.
Menurut beliau, UTMSPACE akan terus
komited memperkasa pembangunan
modal insan dengan merapatkan
jurang  pendidikan  melalui  mod
pembelajaran yang fleksibel. Kurikulum
program UTMSPACE juga dirangka
berteraskan keperluan serta wawasan
industri semasa, bagi memastikan ia
bersifat aplikasi dan relevan dengan
tuntutan dunia pekerjaan masa kini.

Majlis turut diserikan dengan kehadiran YB Bahari bin Mohamad Nor, ADUN Gual Ipoh, yang
bergraduasi pada sesi pertama maijlis ini setelah menamatkan pengajian Professional Master
in Business Administration. Dalam perkongsian ringkas beliau, YB Bahari menyatakan bahawa
walaupun sibuk dengan tugasan seharian, beliau tetap memberikan komitmen terhadap
pembelajaran. Ahli keluarga menjadi antara pendorong utama untuk beliau meneruskan
pengajian meskipun berdepan jadual tugas yang padat. Beliau turut menyeru masyarakat
agar tidak menjadikan kekangan masa sebagai halangan, sebaliknya melihat pendidikan
sebagai pelaburan jangka panjang yang mampu meningkatkan keyakinan diri dan
sumbangan kepada komuniti.

Turut bergraduasi pada sesi ini ialah Fadzil Bahri bin Zahari, suami kepada pelakon terkenal
Yana Samsudin, yang juga berjaya menamatkan pengajion dalam program Professional
Master in Business Administration. Beliau turut berkongsi cerita tentang pengorbanan yang
dirasakan besar sehingga berjaya sampai ke tahap ini, dan menjelaskan bahawa nekadnya
untuk menyambung pelajaran meskipun kerjaya seninya telah stabil didorong oleh hasrat
untuk terus meningkatkan nilai diri dan bersedia menghadapi cabaran masa depan.

Kejayaan cemerlang para graduan ini tidak akan lengkap tanpa sokongan padu daripada
keluarga dan dedikasi para pendidik. Secara keseluruhannya, Majlis Graduasi ini
memperkukuh peranan UTMSPACE sebagai peneraju dalam pendidikan profesional yang
berlandaskan wawasan industri. Dengan tumpuan berterusan terhadap inisiatif strategik
seperti A-TVET dan pembangunan kurikulum berteras ‘from industry, by industry, for industry’,
UTMSPACE bertekad untuk memastikan setiap graduan dilengkapi dengan kemahiran terkini
yang relevan dengan tuntutan dunia pekerjaan.



Program 3R & Trash To Cash @ UTM Kuala
Lumpur

KUALA LUMPUR, 18 November 2025 — Program 3R & Trash To Cash @ UTM Kuala Lumpur

Sekolah Pendidikan Profesional dan Pendidikan Berterusan, SPACE UTM telah menjayakan
program 3R & Trash to Cash yang bertempat di hadapan Blok H, UTM Kuala Lumpur. Program ini
merupakan inisiatif Jawatankuasa Kelestarian SPACE UTM yang telah disertai oleh staf UTM dan
UTMSPACE serta dijayakan oleh sukarelawan dari Sekretariat Rakan Muda UTMKL. Antara aktiviti
yang dijalankan adalah kaunter trash to cash, pameran pengurusan sisa pepejal oleh SWCorp,
jualan pokok hiasan serta kuiz kelestarian. Program ini turut dihadiri oleh Timbalan Pengarah
Pusat Kelestarian Kampus UTM, Prof. Madya Dr. Shamsul Sarip, Pengurus Kelestarian UTMSPACE
KL, Ts. Dr. Salina binti Sadeli dan wakil dari SWCorp iaitu Encik Lukman Hakim bin Abdul Razak.
Inisiatif ini bertujuan untuk menyokong matlamat pembangunan mampan dengan
mengurangkan sisa, meminimumkan pembaziran sumber, dan menggalakkan penggunaan
semula bahan (SDG 12), selain meningkatkan kualiti hidup melalui pengurusan sisa komuniti
yang lebih cekap dan bersih (SDG 11) serta mengurangkan pelepasan gas rumah hijau melalui
pengurangan sisa (SDG 13).



Menerusi program ini, pelbagai bahan
buangan, telah berjaya dikumpulkan dan
diklasifikasikan  mengikut  kategori bahan
buangan termasuk kertas, plastik, tin/besi,
kaca, minyak masak terpakai serta sisa
elektronik (e-waste). Kutipan kertas
merangkumi majalah, kotak/kadbod, kertas
hitam putih dan kertas campuran. Bagi
kategori  plastik, pelbagai jenis berjaya
dikumpulkan seperti plastik campur dan botol
PET, manakala sisa logam melibatkan tin serta
besi. Kutipan kaca dan minyak masak terpakai
turut mencatat penyertaan yang
menggalakkan, khususnya daripada warga
kampus yang semakin sedar akan kesan
pencemaran minyak masak terhadap sistem
perparitan dan sumber air jika tidak diuruskan
dengan betul. Antara sisa elektronik yang
berjaya dikumpulkan termasuk telefon bimbit,
kabel campuran, tablet, komputer ribg,
pencetak, CD dan peranti elektronik lain.
Pengurusan e-waste yang sistematik amat
kritikal memandangkan kandungan bahan
berbahaya di dalamnya yang boleh
mencemarkan tanah dan air sekiranya
dilupuskan secara tidak terkawal.

Selain itu, jualan anak pokok yang diadakan
menyumbang kepada usaha penghijauan
kampus dan kesedaran biodiversiti, manakala
kuiz  kelestariaon yang dijayakan  oleh
sukrelawan Sekretariat Rakan Muda UTMKL
sebagai medium pendidikan interaktif bukan
sahaja menguiji pengetahuan, malah
menggalakkan perbincangan berkaitan isu
alam sekitar, SDG dan tanggungjawab individu.
Secara keseluruhannya, Program 3R & Trash to
Cash ini  membuktikan bahawa inisiatif
berasaskan  komuniti  kampus  mampu
memberi impak nyata kepada alam sekitar,
disamping membentuk minda dan gaya hidup
lestari. Kejayaan program ini mengukuhkan
komitmen SPACE UTM untuk terus menjayakan
agenda kelestarian kampus selari dengan
aspirasi UTM sebagai universiti terkemuka yang
memacu pembangunan mampan.




